
ᓄᓇᓕᓕᒫᓂ ᓄᓇᓕᓐᓂᓗ ᐱᕙᓪᓕᐊᓂᕐᒧᑦ ᐱᓇᓱᕝᕕᖓ 
ᓱᓇᓱᐊᕐᓂᓄᑦ ᑐᓴᕐᑎᓯᒍᑎ 
ᒫᑦᔨᒥᑦ ᒣᒧᑦ 2025 

 

ᐊᓪᓚᕕᒻᒥ ᑎᓕᔭᐅᒪᐅᑎᖏᑦ 

ᓄᓇᓕᓕᒫᓂ ᓄᓇᓕᓐᓂᓗ ᐱᕙᓪᓕᐊᑎᑦᓯᓂᕐᒧᑦ ᐊᓪᓚᕕᒃ ᐱᑐᑦᓯᒪᖃᑎᒌᑦᑎᓯᕕᐅᕗᖅ ᒪᑭᑉᐸᓕᐊᒍᑎᑦᓴᓕᕆᓂᕐᓄᑦ 
ᐸᕐᓀᕈᑎᖏᓐᓄᑦ ᑯᐯᒃᑯᑦ ᑲᕙᒪᖓᑕ, ᑲᕙᒪᑐᖃᒃᑯᑦ ᓄᓇᕕᒻᒥᓗ ᐱᓇᓱᕝᕕᖁᑎᖏᑦᑕ ᒪᑭᑉᐸᓕᐊ-
ᒍᑎᑦᓴᓕᕆᓂᕐᓄᓗ ᐱᓇᓱᕝᕕᓄᑦ. ᐱᓇᓱᖃᑕᐅᕙᒻᒥᓱᑎᓪᓗ ᓄᓇᓕᓐᓂ ᐃᓅᓯᒃᑯᑦ-ᒪᑭᑕᒐᓱᐊᕈᑎᑦᓴᓕᓂᕆᐅᓪᓗ 
ᐸᕐᓀᑕᐅᒍᑎᖏᓐᓂᒃ ᑲᔪᓯᑎᑕᐅᒍᑎᖏᓐᓂᒃ ᐱᓇᓱᐊᕐᑐᓄᑦ ᐊᓪᓚᕕᒻᒥ ᑕᕝᕙᓂ ᐱᒍᑦᔨᕕᐅᕗᖅ 
ᐱᖓᓱᐃᓕᕿᖓᔪᓂ: 
 
ᓄᓇᓕᓕᒫᓂ ᐱᕙᓪᓕᐊᔭᐅᔪᓂᒃ ᓄᓇᓕᓐᓂ ᐱᕙᓪᓕᐊᔭᐅᔪᓂᒃ ᑮᓇᐅᔭᓕᐅᕋᓱᐊᕐᕕᒥ ᐱᕙᓪᓕᐊᔭᐅᔪᓂᒃ 
____________________________________________________________________________ 

ᓄᓇᓕᓕᒫᓂ ᐱᕙᓪᓕᐊᔭᐅᔪᑦ 
 
ᑎᓕᔭᐅᒪᐅᑎᖓ 

ᓯᕗᓂᕐᒧᑦ ᐊᖏᖃᑎᒌᒍᑎ ᐱᒋᐊᕈᑎᐅᓯᒪᔪᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ (KRG) ᑎᓕᔭᐅᒪᒍᑎᖓᓂᒃ 
ᓄᓇᓕᓐᓂ ᐱᕙᓪᓕᐊᓂᕐᓄᑦ ᑎᒥᐅᔫᑦᓱᓂ ᑲᒪᒋᔭᑦᓴᓕᒃ ᓄᓇᓕᓕᒫᓂ ᐱᕙᓪᓕᐊᔭᐅᔪᓂᒃ, ᐅᖄᒍᑦᔨᔨᐅᑦᓱᓂ ᑯᐯᒃ 
ᑲᕙᒪᖓᓄᑦ ᑕᒪᒃᑯᓄᖓᓕᖓᔪᓄᑦ. ᑕᒪᓐᓇ ᑎᓕᔭᐅᒪᐅᑎᖓ ᒪᑯᑎᒎᓇ ᐊᑑᑎᔭᐅᓲᖑᕗᖅ: 
  ᐊ) ᑲᔪᓯᑎᑦᓯᔨᐅᑦᓱᓂ ᐅᖄᖃᑎᖃᕐᓂᒥᒃ, ᐸᕐᓀᓂᕐᒥᒃ ᓇᐅᑦᓯᑐᓂᕐᒥᒃ ᐱᕙᓪᓕᐊᓂᕐᓂᒃ ᓄᓇᕕᒻᒥ 
 ᐸ) ᐃᑲᔪᕐᑎᐅᓱᓂ ᑕᕐᕋᒥ ᓄᓇᓕᓐᓂ ᖃᐅᔨᒪᔨᒻᒪᕆᒋᔭᐅᓂᒃᑯᑦ ᐱᒍᑦᔨᖃᑎᒌᓐᓂᑯᓪᓗ (ᐃᓚᐅᑎᓪᓗᒋᑦ 
    ᐃᓅᖃᑎᒌᑦ, ᐃᓗᕐᖁᓯᖅ, ᓂᐅᕐᕈᑐᓕᕆᓂᖅ, ᐊᕙᑎᓕᕆᓂᖅ ᖃᕆᑕᐅᔭᕈᑎᑎᒎᕐᑐᓂᓪᓗ ᑕᐅᕐᓰᑲᑦᑕᐅᑎᓂᖅ) 
 ᑕ) ᐱᕙᓪᓕᐊᑎᑦᓯᓂᖅ, ᑮᓇᐅᔭᖃᕐᑎᓯᓂᖅ ᑲᔪᓯᑎᑦᓯᓂᕐᓗ ᑕᒪᒃᑯᓄᖓᓕᖓᔪᓂᒃ ᓄᓇᓕᓕᒫᓂ ᐱᕙᓪᓕᐊᔭᐅᔪᓂᒃ  
    ᐊᖏᖃᑎᒌᒍᑏᑦ ᐊᓯᖏᓐᓄᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ ᐱᓇᓱᕝᕕᓂ ᐅᕝᕙᓗᓘᓐᓃᑦ ᑯᐯᒃ ᑲᕙᒪᐅᑉ  
   ᐱᓇᓱᑦᑎᖏᓐᓂᒃ 
 
 ᐊ  ᐃᓄᑐᙯᑦ 
 
   2025-ᒥ ᑐᕌᕐᑌᑦ: ᐊᓯᑦᔨᒋᐊᕐᓗᒍ 2017-ᒥ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᖓᔪᑦᓰᑦ 
   ᐱᓇᓱᐊᕐᑕᐅᓂᖓᓄᑦ ᒪᓕᑦᑕᐅᒋᐊᓖᑦ ᐸᕐᓇᓯᒪᐅᑎᖏᑦᑕᓗ ᐱᓇᓱᐊᕐᑕᐅᓗᑯᒋᐊᓕᐅᓗᑎᒃ: ᐅᖄᖃᑎᒌᓐᓃᑦ, 
   ᐃᓗᕐᖁᓯᖅ, ᐱᖕᖑᐊᓂᓕᕆᓂᕐᓗ. 
 
    ᐊᐅᓚᑦᔭᕆᐊᕈᑏᑦ:  
    
   ᓄᓇᕕᒻᒥ ᐃᓄᑐᙯᑦ ᑲᑎᒪᔨᐊᐱᖏᑦ ᐊᒻᒪᓗ ᐃᓄᑐᖃᕐᓅᓕᖓᔪᑦ ᐱᓇᓱᐊᕋᑦᓭᑦ: RLDD ᒪᓕᑦᑐᖅ  
   ᒪᓕᐅᑎᔪᓂᒃ ᐊᐅᓚᑦᔭᕆᐊᕈᑎᓂᒃ ᓱᖃᑦᓯᑎᑦᓯᓂᕐᓂᓗ: 

• ᐃᓂᓪᓚᑎᕆᓂᖅ 2025 ᐊᕐᕌᒍᖓᓂ ᓯᕗᓪᓕᐹᒥ ᐃᓄᑐᙯᑦ ᑲᑎᖕᖓᔨᐊᐱᖏᑦᑕ ᑲᑎᒪᓂᖓᓂᒃ 
• MAHM-ᒥ ᐅᖄᖃᑎᖃᕐᓂᖅ ᒪᓕᒐᕆᓚᖓᔭᖓᓂᒃ ᖃᐅᔨᒋᐊᕐᕕᖃᕐᓂᒥᒃ ᐊᒻᒪᓗ 

ᐸᕐᓇᓯᒪᐅᑎᖏᑦᑕ ᐱᓇᓱᐊᕐᑕᐅᓗᑯᒋᐊᓕᐅᓗᑎᒃ ᐃᓄᑐᙯᑦ ᑮᓇᐅᔭᖃᕐᑎᑕᐅᓂᖏᑦᑕ 
ᐊᖏᖃᑎᒌᒍᑎᒧᑦ 

• ᐱᒐᓱᐊᕐᓗᒍ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓯᕗᓕᕐᑕᖓ ᖃᐅᔨᓴᕐᓂᖅ ᐊᑑᑎᒍᓐᓇᕋᔭᕐᒪᖔᑦ: 
ᓄᐃᑦᓯᓂᖅ ᐃᓄᑐᙯᑦ ᐃᓪᓗᖏᑦᑕ ᓴᓇᒪᓂᖏᓐᓂᒃ ᐊᒻᒪᓗ ᐊᑕᐅᓯᕐᒥᒃ ᐃᓪᓗᓕᐅᕐᓗᑎᒃ 
2025 ᐊᕐᕌᒍᖓᓂ (ᑕᒪᓐᓇ ᐅᖄᖃᑎᐅᒍᑎᐅᒋᐊᓪᓚᕆᐊᓕᒃ NHB-ᑯᓐᓄᑦ, ᐊᒻᒪᓗ 
ᓴᕐᕿᑎᑦᓯᓂᖅ ᓄᑕᐅᓯᓕᕐᑎᓯᒪᔪᓂᒃ ᐃᓪᓗᐃᑦ ᓴᓇᒪᓂᖏᓐᓂᒃ ᒪᑭᕝᕕᑯᑦ ᐋᕐᕿᓱᕐᑕᕕᓂᖏᓐᓂᒃ 
ᐃᓄᑐᙯᑦ ᑲᑎᒪᔨᐊᐱᖏᑦ ᑲᑎᒪᓂᖃᕐᑎᓗᒋᑦ) 

• ᐃᓂᓪᓚᑎᕆᓚᐅᔪᒍᑦ ᓯᕗᓪᓕᐹᒥ ᐱᒋᐅᕐᓴᑎᑦᓯᓂᕐᒥᒃ 2025 ᐊᕐᕌᒍᖓᓂ ᐃᓄᑐᙯᑦ 
ᑐᑭᒧᐊᑦᑎᓯᔨᖏᓐᓂᒃ ᑰᑦᔪᐊᒥ  

• ᐊᖏᕐᑕᐅᓯᒪᔪᖅ ᑮᓇᐅᔭᖃᕐᑎᓯᒍᑎ ᐃᓄᑐᙯᑦ ᑐᑭᒧᐊᑦᑎᓯᔨᖏᓐᓂᒃ ᖃᐅᔨᔭᐅᑎᑕᐅᓚᐅᔪᖅ 
ᑲᕙᒫᐱᓐᓂ ᐊᓪᓚᑎ ᑮᓇᐅᔭᓕᕆᔨᓄᑦ 

 
2025ᒥ ᑐᕌᕐᑌᑦ: ᑮᓇᐅᔭᖃᕐᑎᓯᓂᖅ ᓯᑕᒪᐅᔪᖕᖏᒐᕐᑐᓂᒃ ᓯᕗᓕᐅᕐᓯᒪᒍᑎᓕᓐᓂᒃ ᓄᓇᓕᓕᒫᓂ 
ᐱᓇᓱᐊᕐᕋᓴᑦᓂᒃ. ᐊᑕᐅᓯᖅ ᓱᓕ ᑐᑦᓯᕋᐅᑎ ᐱᓚᐅᔭᕗᑦ. 
 
ᐊᐅᓚᑦᔭᕆᐊᕈᑏᑦ: 

• ᑮᓇᐅᔭᓂᒃ ᑐᑦᓯᕋᐅᑎ ᐊᖏᕐᑕᐅᔪᕕᓂᖅ ᑲᑐᑦᔨᖃᑎᒌᓐᓂᑯᑦ ᐱᓇᓱᐊᕐᓂᖏᒧᑦ ᐊᕙᑕᖅ 
ᐱᐅᓯᑐᖃᓕᕆᕕᐅᑉ ᐃᓱᐊᕐᓯᕕᐅᓪᓗ ᑲᑐᑦᔨᒍᑎᖓ ᖃᓄᐃᑦᑐᑐᐃᓐᓇᓂᒃ ᓱᖃᑦᓯᕕᓕᒻᒥᒃ 
ᐃᓪᓗᓕᐅᕐᓂᒥᒃ ᑕᑯᒥᓇᕐᑐᓕᐅᕐᑎᓄᑦ ᐃᓄᓐᓄᓗ ᒪᒥᓴᕐᑐᓄᑦ. 

 
2025ᒥ ᑐᕌᕐᑌᑦ: ᐃᒻᒥᖁᐊᕐᑎᕕᒃ ᐱᕙᓪᓕᐊᓂᖅ 
 
ᐊᐅᓚᑦᔭᕆᐊᕈᑏᑦ: 
 

• ᐊᖏᕐᑕᕕᓂᖅ ᑮᓇᐅᔭᖃᕐᑎᓯᓂᖅ ᓯᕆᕕᒻᒥ ᐃᓄᒃᔪᐊᒦᑦᑐᒥ ᓴᐳᑦᔨᓯᒪᓂᕐᒧᑦ 
ᓱᖃᑦᓯᑎᑦᓯᒍᑎᐅᔪᓂᒃ ᓄᑖᒥ ᐃᓪᓗᑖᕐᖃᒥᖓᓂ ᐃᓚᐅᑎᓪᓗᒋᑦ ᐊᕐᕌᒍᓕᒫᒥ ᐱᕈᕐᑐᓂᒃ 
ᐱᕈᕐᓰᕕᒃ 

• ᐱᓇᓱᕝᕕᒃ ᖃᐅᔨᓴᕐᑐᖅ ᐱᔪᓇᐅᒻᒪᖔᑦ ᐃᑲᔪᕐᓗᓂ ᑲᕙᒫᐱᓐᓂᒃ ᐱᕈᕐᓰᕕᓐᓂᒃ 
ᓄᐃᑦᓯᑎᓪᓗᒋᑦ. ᑕᑯᓐᓇᑐᒍᑦ ᐱᓇᓱᐊᕐᑕᐅᔪᒥᒃ ᐃᕗᔨᕕᒻᒥ ᑖᕙᓂ ᐱᕈᕐᓰᕕᒻᒥᓂᒃ 
ᐃᓚᒋᐊᕆᒍᒪᒻᒪᑕ ᓄᕝᕕᑎ ᐃᓕᓐᓂᐊᕕᒻᒥ ᑲᕐᖓᓱᕐᑕᕕᓂᕐᓂᒃ ᐱᕈᕐᓯᐊᓴᕐᓂ ᐱᓇᓱᐊᕐᓂᒥᓂᒃ. 
ᑰᑦᔪᐊᒥ, ᑲᖏᕐᓱᐊᓗᒃᔪᐊᒥ ᓴᓪᓗᓂᓗ ᐱᕈᕐᓰᕕᖏᑦ ᐱᒐᓱᐊᕈᒪᓕᐅᒥᒍᑎᒋᒻᒥᔭᕗᑦ 
ᐅᖃᐅᓯᕆᔭᐅᖏᓐᓇᖑᓱᖃᑦᑕᓱᑎᓪᓗ ᐅᖃᐅᑦᔪᐃᒋᐊᕐᑎᐅᓗᓱᑎᒃ ᑲᑎᖕᖓᔩᑦ ᑲᑎᒪᓕᕐᒪᑕ. 

• ᑲᑎᒪᓂᕐᒥ ᐅᖄᒍᑎᐅᓚᐅᔪᒻᒥᔪᖅ ᒫᑦᔨ ᐱᒋᐊᕐᖃᒥᐅᑎᓪᓗᒍ Societe du Plan Nord 
ᑕᕐᕋᒥ ᐸᕐᓀᑏᑦ ᑮᓇᐅᔭᖃᕐᑎᓯᒋᐊᓪᓚᑐᐃᓐᓇᕆᐊᖃᕐᓂᖓᓂᒃ ᓴᐳᑦᔨᓯᒪᓗᓂ ᐱᕙᓪᓕᐊᓂᖓᓂᒃ 
ᓂᕿᓂᒃ ᐊᑐᐃᓐᓇᓕᐅᕐᓂᐅᑉ. 

• ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᑮᓇᐅᔭᖃᕐᑎᓯᓚᐅᔪᖅ ᓄᓇᕕᐅᑉ ᐃᓚᐅᓂᖓᓂᒃ ᐅᓪᓗᓂᒃ 
ᐱᖓᓱᓂ ᐃᓅᖃᑎᒌᑦ ᑮᓇᐅᔭᑎᒍᑦ ᒪᑭᑉᐸᓕᐊᒐᓱᐊᕐᓂᒧᑦ ᑲᑎᒪᓂᖃᕐᑎᓗᒋᑦ ᒪᓐᑐᔨᐊᒥ. 
ᓄᓇᕕᒻᒨᓕᖓᔪᖅ ᑭᒡᒐᑐᕐᑎᖃᓚᐅᔪᖅ 20 ᐅᖓᑖᓄᑦ ᐃᓚᐅᖃᑎᐅᔪᓄᑦ ᐃᓚᐅᑎᓪᓗᒋᑦ 
ᓇᒻᒥᓂᖅ ᐱᓇᓱᕝᕕᓖᑦ, ᓂᕈᐊᕐᑕᐅᓯᒪᔪᑦ ᑎᒥᐅᔪᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᓪᓗ 
ᐃᓕᑕᕆᔦᑦ. 

• ᐅᓪᓗᒥ ᓯᕗᓪᓕᐹᖓᓂ ᑲᑎᒪᓂᐅᑉ ᐱᖓᓱᑦ ᓄᓇᖃᕐᖄᓯᒪᔪᑦ ᑲᑎᓚᐅᔪᑦ, ᐃᓄᐃᑦ, 
ᓄᓇᖃᕐᖄᓯᒪᔪᑦ ᐋᓪᓓᓗ ᑯᔩᑦ ᐅᖄᒍᑎᖃᕐᓱᑎᒃ ᐃᓅᖃᑎᒌᑦ ᑮᓇᐅᔭᑎᒍᑦ 
ᒪᑭᑉᐸᓕᐊᒐᓱᐊᕐᓂᒧᑦ ᐱᔭᖃᕐᓯᒪᓂᖏᓐᓂᒃ, ᖃᓄᐃᖕᖏᓯᐊᕐᓂᑎᓐᓄᓗ ᖃᓄᖅ ᐊᑑᑎᖃᕐᓂᖓᓂᒃ. 

• ᐅᓪᓘᑉ ᐁᑉᐱᐅᑎᖓᓂ ᑲᑎᒪᓂᐅᑉ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑐᑭᒧᐊᑦᑎᓯᔨᖓ 
ᐅᖄᖁᔭᐅᓚᐅᔪᖅ ᓄᓇᕕᒻᒥ ᐃᓅᖃᑎᒌᑦ ᑮᓇᐅᔭᑎᒍᑦ ᒪᑭᑉᐸᓕᐊᒐᓱᐊᕐᓂᖏᓐᓂᒃ ᓱᒧᓪᓗ 
ᐱᒻᒪᕆᐅᓂᖓᓂᒃ. 

ᓄᓇᓕᓐᓂ ᐱᕙᓪᓕᐊᓂᖅ 
 

ᑎᓕᔭᐅᒪᐅᑎᖓ 

ᓴᐳᒻᒥᓂᖅ ᓄᓇᓕᒻᒥ ᐊᐅᓚᑦᔦᓂᕐᒥᒃ ᐊᑐᓕᕐᑎᓯᓂᕐᓗ ᐱᓇᓱᐊᕋᑦᓴᓂᒃ ᐱᕙᓪᓕᖁᓪᓗᒋᑦ ᐃᓅᕕᖏᑦᑕ 
ᐊᕙᑎᖏᑦ, ᐱᓗᐊᖕᖑᐊᑐᒥ ᐃᓅᖃᑎᒌᓐᓂᖏᑦ, ᐃᓗᕐᖁᓯᖏᑦ, ᑮᓇᐅᔭᑎᒍᑦ ᒪᑭᑕᒐᓱᐊᕐᓂᖏᑦ 
ᐊᕙᑎᓕᕆᓂᕐᓗ 

 

2025ᒥ ᑐᕌᕐᑌᑦ: ᑮᓇᐅᔭᖃᕐᑎᓯᓂᖅ ᓄᓇᓕᒻᒥ-ᐱᒍᑦᔨᒍᑎᓂᒃ ᑎᒥᐅᔪᑦ ᐱᒋᐊᕐᐸᓕᐊᓂᖏᑦ 
ᐊᒻᒪᓗ/ᐅᕝᕙᓘᓐᓃᑦ ᐊᐅᓚᑕᐅᔪᑦ 

ᐊᐅᓚᑦᔭᕆᐊᕈᑏᑦ: 

• ᐊᖏᕐᑕᐅᓯᒪᔪᑦ ᑮᓇᐅᔭᖃᕐᑎᑕᐅᒍᒪᐅᑏᑦ ᑕᑕᕐᓴᑕᐅᓯᒪᔪᑦ ᓄᓇᕕᒻᒥ ᓂᐅᕐᕈᑐᓕᕆᔩᑦ 
ᑲᑐᑦᔨᖃᑎᒌᓐᓂᖓᓄᑦ 

• ᐊᖏᕐᑕᐅᓯᒪᔪᑦ ᑮᓇᐅᔭᖃᕐᑎᑕᐅᒍᒪᐅᑏᑦ ᑕᑕᕐᓴᑕᐅᓯᒪᔪᑦ ᒪᑭᕝᕕᒃ ᑯᐊᐳᕇᓴᒧᑦ ᐃᓪᓓᒍᑎᑦᓴᔭᒧᑦ 
ᓯᓚᑉᐱᐊᓕᐅᕆᐅᕐᓴᑎᑦᓯᓂᕐᒥᒃ 14-ᓂ ᑲᕙᒫᐱᓐᓂ 
 

ᑮᓇᐅᔭᓕᐅᕋᓱᐊᕐᕖᑦ ᐱᕙᓪᓕᐊᓂᖏᑦ 

ᑎᓕᔭᐅᒪᐅᑎᖓ 

ᐊᖏᖃᑎᒌᒍᑎ ᑲᕙᒪᑐᖃᒃᑯᓗ ᑮᓇᐅᔭᖃᕐᑎᓯᒍᑎᓂᒃ ᓅᑦᓯᓂᕐᒧᑦ ᐊᑭᓕᐅᑎᓂᒃ ᒪᑭᑕᒐᓱᐊᕐᓂᒧᑦ 
ᐱᕙᓪᓕᐊᓂᕐᒥ ᒪᓕᑦᓱᒍ ᐃᓚᒋᐊᕈᑎ F ᒦᑦᑐᖅ ᔦᒥᔅ ᐯ ᑯᐯᒃ ᑕᕐᕋᖓᑕ ᐊᖏᖃᑎᒌᓐᓂᖓ 2015-
2020 ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᐋᕐᖀᒍᑦᔨᕗᖅ ᑎᓕᔭᐅᒪᒍᑎ ᐃᒣᓕᖓᑎᓪᓗᒍ: 
ᐱᑕᖃᓪᓚᕆᒋᐊᓕᓐᓂᒃ ᓄᓇᓕᒻᒥ ᒪᑭᑕᒐᓱᐊᕐᓂᒧᑦ ᐱᕙᓪᓕᐊᓂᕐᒥᒃ ᐱᑕᖃᕐᑎᓯᓗᓂ ᓴᐳᒻᒥᓗᓂ 
ᓇᒻᒥᓂᖁᑎᓂᓪᓗ ᓴᐳᒻᒥᓗᓂ ᐃᓄᓐᓂᒃ ᓄᓇᕕᒻᒥᐅᓂᒃ. 

2025ᒥ ᑐᕌᕐᑌᑦ: 

1. ᐃᑲᔪᕐᓗᓂ ᖁᓕᓂᒃ ᑮᓇᐅᔭᓕᐅᕋᓱᐊᕐᕕᓂᒃ ᐱᒋᐊᕐᐸᓕᐊᔪᓂᒃ, ᐃᕐᐸᐸᓪᓕᐊᑎᑦᓯᓂᖅ 
ᐃᑲᔪᖃᑎᒌᓐᓃᓗ: ᐃᓂᓪᓚᑎᕆᓂᖅ ᑮᓇᐅᔭᓕᕆᒍᑏᓪᓗ 

ᐊᐅᓚᑦᔭᕆᐊᕈᑏᑦ 
• ᐊᖏᕐᑕᐅᓯᒪᔪᑦ ᑮᓇᐅᔭᖃᕐᑎᓯᒍᑏᑦ ᒪᕐᕉᓄᑦ ᐱᓇᓱᐊᕋᑦᓵᓄᑦ ᐱᑐᕝᕕᒃ ᓄᓇᒥᒃ 

ᑎᒍᒥᐊᕐᑎᑯᓐᓂᒃ (ᕿᒥᕐᕈᓂᖅ ᓄᑖᓂᒃ ᐅᔭᕋᕐᓂᐊᕕᑦᓴᓂᒃ, ᓄᓇᓕᕆᓂᕐᒥᒃ ᖃᐅᔨᓴᕐᓂᖅ) 
 

2. ᐱᓪᓗᑯᒋᐊᓕᓐᓂᒃ ᐃᑲᔪᕐᑎᐅᖃᑦᑕᓗᓂ ᐱᖓᓱᓄᑦ ᑮᓇᐅᔭᓕᐅᕋᓱᐊᕐᕕᓄᑦ ᐱᖓᔪᒋᔭᐅᔪᓂᒃ ᓯᓚᑖᓂ 
ᐱᓯᒪᔪᓂᒃ ᖃᐅᔨᒪᔪᓪᓚᕆᒃᑯᑎᒍᑦ 
 
ᐊᐅᓚᑦᔭᕆᐊᕈᑏᑦ: 

 
• ᓴᐳᒻᒥᓂᒃᑯᑦ ᐱᓇᓱᖃᑎᒌᓐᓂᐅᒋᐊᖕᖓᑐᒥᒃ ᐊᑯᓐᓂᖏᓐᓂ ᓄᓇᕕᒻᒥᐅᑦ ᓇᒻᒥᓂᖁᑎᓕᖏᓐᓂ 

ᖃᓪᓗᓈᓂᒥᐅᓪᓗ ᓇᒻᒥᓂᓕᖁᑎᓕᖏᓐᓂ 
• ᓇᓗᓀᕐᑕᐅᒐᓱᐊᕐᓂᖓᓂᒃ ᓅᑕᒥᒃ ᑯᐊᐳᕇᓴᒥᒃ ᑰᑦᔪᐊᕌᐱᒻᒦᑐᒥ ᓴᐳᒻᒥᓗᓂ  
• ᐃᑲᔪᕐᓗᓂ ᓴᓪᓗᓃᑦᑐᒥᒃ ᓄᑖᒥᒃ ᑮᓇᐅᔭᓕᐅᕋᓱᐊᕐᕕᒥᒃ ᐸᕐᓀᑎᐅᓗᓂ ᓄᐊᑦᓯᔨᐅᓗᓂᓗ 

ᑐᓴᐅᒪᔭᐅᒋᐊᓕᓐᓂᒃ ᑮᓇᐅᔭᓕᐅᕋᓱᐊᕐᕕᓕᐊᖑᔪᒥ ᐸᕐᓇᑕᐅᓂᖓᓂᒃ ᐊᓪᓚᓛᕐᓗᓂ 

ᖃᐅᔨᒪᔭᐅᒋᐊᓕᒃ:  ᓄᓇᓕᓕᒫᓂ ᓄᓇᓕᓐᓂᓗ ᐱᕙᓪᓕᐊᓂᕐᒧᑦ ᐱᓇᓱᕝᕕᖓᑕ ᑐᑭᒧᐊᑦᑎᓯᔨᖓ 
ᐃᑲᔪᕐᑕᐅᖃᑦᑕᑐᖅ ᐃᒫᙰᕐᑎᒧᑦ ᑐᑭᒧᐊᑦᑎᓯᔨᒻᒪᕆᐅᑉ ᐊᓪᓚᕕᖓᓄᑦ ᐱᕙᓪᓕᐊᑎᑦᓯᓱᑎᒃ 
ᐊᑕᐅᑦᓯᑰᕐᑎᓯᓂᕐᒥᒃ ᐱᓇᓱᐊᕐᓂᒥ ᒪᑭᑕᒐᓱᐊᕐᒧᑦ ᐱᕙᓪᓕᐊᓂᕐᒨᓕᖓᔪᓂᒃ ᓄᓇᕕᒻᒥ. 

 

ᐱᓇᓱᑦᑏᑦ 

ᐱᐊᕆ ᒪᓂ, ᐱᓇᓱᕝᕕᒥ ᑐᑭᒧᐊᑦᑎᓯᔨ, ᑰᑦᔪᐊᖅ  
ᐅᖄᓚᐅᑎᖓ 819-964-2961 ᐱᑐᒍᑎᖓᑕ ᑭᓯᑦᓯᒍᑎᖓ 2262, email: pmani@krg.ca  
 
ᒥᓂ ᐁᐸᖄᒻ, ᐊᓪᓚᕕᒻᒥ ᐱᓪᓗᑯᒋᐊᓕᓕᕆᔨ, ᑰᑦᔪᐊᖅ 
ᐃᓅᖃᑎᒌᓄᑦ ᑮᓇᐅᔭᓕᕆᓂᓕᕆᔨ ᐱᒋᐅᕐᓴᔭᖅ 
ᐅᖄᓚᐅᑎᖓ 819 964 2961 ᐱᑐᒍᑎᖓᑕ ᑭᓯᑦᓯᒍᑎᖓ 2247 email: mabraham@krg.ca 

ᓲᓯ ᑯᐊᑕ, ᐊᑦᑕᑐᐊᓂᒃ ᐃᑉᐱᒍᓱᑦᑎ, ᑰᑦᔪᐊᖅ 
ᐅᖄᓚᐅᑎᖓ 819 964 2961 ᐱᑐᒍᑎᖓᑕ ᑭᓯᑦᓯᒍᑎᖓ 2256, email: sugordon@krg.ca 

ᐃᓐᓄᓯᒪᖕᖏᑐᖅ ᐱᓇᓱᒐᑦᓴᖅ: ᐳᕐᑐᓴᓂᕐᒥ ᐃᓂ ᒪᑭᑕᒐᓱᐊᕐᓂᒧᑦ ᐱᕙᓪᓕᐊᓂᕐᒥᒃ ᕿᒥᕐᕈᔨ, ᑰᑦᔪᐊᖅ 

ᐃᓐᓄᓯᒪᖕᖏᑐᖅ ᐱᓇᓱᒐᑦᓴᖅ: ᐃᓄᑐᖃᕐᓂᒃ ᐃᑲᔪᕐᑎ ᐊᕐᓇᓅᓕᖓᔪᓂᓪᓗ ᑲᒪᔨᐅᑦᓱᓂ, ᑰᑦᔪᐊᖅ  

ᐃᓐᓄᓯᒪᖕᖏᑐᖅ ᐱᓇᓱᒐᑦᓴᖅ: ᒪᑭᑕᒐᓱᐊᕐᓂᒧᑦ ᐱᕙᓪᓕᐊᓂᓕᕆᔨ, ᐃᓄᒃᔪᐊᖅ  

mailto:pmani@krg.ca
mailto:sugordon@krg.ca

	ᐱᐊᕆ ᒪᓂ, ᐱᓇᓱᕝᕕᒥ ᑐᑭᒧᐊᑦᑎᓯᔨ, ᑰᑦᔪᐊᖅ

